მცირე გრანტების პროგრამა რეგიონული არასამთავრობო ორგანიზაციებისთვის არასრულწლოვანთა დანაშაულის პრევენციის შესახებ საზოგადოების ცნობიერების ამაღლების მიზნით
ევროკავშირის მიერ დაფინანსებული პროექტის „არასრულწლოვანთა მართლმსაჯულების სისტემის რეფორმის განხორციელების ხელშეწყობა“ ფარგლებში, საქართველოს წამების მსხვეპლთა ფსიქოსოციალური და სამეციდინო რეაბილიტაციის ცენტრი (GCRT)  და სამოქალაქო განვითარების სააგენტო (CiDA) აცხადებენ საგრანტო კონკურსს რეგიონული სამოქალაქო საზოგადოების ორგანიზაციებისთვის. 
GCRT-ის შესახებ: წამების მსხვერპლთა ფსიქოსოციალური და სამეციდინო რეაბილიტაციის საქართველოს ცენტრი (GCRT) წარმოადგენს არასამეწარმეო, არასამთავრობო ორგანიზაციას, რომელიც 2000 წელს დაარსდა წამების მსხვერპლთა რეაბილიტაციის საერთაშორისო ცენტრის (IRCT) მხარდაჭერით. ორგანიზაციის მიზანია წამებისა და არაჰუმანური მოპყრობის მსხვერპლებსა და ტრავმირებულ ადამიანებზე ზრუნვა და მათთვის სათანადო სერვისების მიწოდება. ორგანიზაციის სტრატეგიული მიმართულებებია: ძალადობის მსხვერპლთა ფსიქოსოციალური და სამედიცინო რეაბილიტაცია; დისკრიმინაციისა და სიძულვილის შედეგად დაზარალებულ პირთა გაძლიერება;  რთული ქცევის მქონე ბავშვებისა და მოზარდების ფსიქოსოციალური რეაბილიტაცია და რესოციალიზაცია;  პარტნიორი არასამთავრობო ორგანიზაციებისა და სამთავრობო უწყებების გაძლიერება; საქართველოს ფარგლებს გარეთ (რეგიონური) არასამთავრობო ორგანიზაციების გაძლიერება; ორგანიზაციის საქმიანობების შესაბამისი პოლიტიკის ცვლილებების ხელშეწყობა; საზოგადოების ცნობიერების ამაღლება ფსიქიკურ ჯანმრთელობასთან დაკავშირებულ საკითხებზე.
2010 წლიდან GCRT აქტიურად ჩაერთო სისხლის სამართლის რეფორმის განხორციელების პროცესში, კერძოდ რეაბილიტაციის და რესოციალიზაციის პროგრამების დანერგვასა და განვითარებაში. ფსიქოსოციალური რეაბილიტაციისა და რესოციალიზაციის მიმართულებით ორგანიზაცია საქართველოს ოთხ რეგიონში (თბილისი, აჭარა, იმერეთი, შიდა ქართლი) სარეაბილიტაციო სერვისებს აწვდიდა, როგორც სასჯელაღსრულებით დაწესებულებებში, ასევე ცენტრის ოფისებში რეფერირებულ კანონთან კონფლიქტში მყოფ მოზარდებს (პირობითი მსჯავრის მქონე არასრულწლოვნები), 2010 წლიდან კი, მას შემდეგ რაც საქართველოში ამოქმედდა განრიდებისა და მედიაციის პროგრამა, განრიდებისა და მედიაციის პროგრამაში ჩართულ მოზარდებს. ორგანიზაცია აქტიურად მონაწილეობს არასრულწლოვანთა საკითხების ადვოკატირების პროცესში. ამ ეტაპზე GCRT, არასამთავრობო ორგანიზაციებთან -  სამოქალაქო განვითარების სააგენტო (CiDA), ინიციატივა მოწყვლადი ჯგუფების რეაბილიტაციისთვის (RIVG) და გლობალური ინიციატივა ფსიქიატრიაში  - თბილისი (გიფ-თბილისი)   - ერთად  ახორციელებს  ევროკავშირის მიერ დაფინანსებულ პროექტს „არასრულწლოვანთა მართლმსაჯულების სისტემის რეფორმის განხორციელების ხელშეწყობა“. 



CiDA-ს შესახებ:
სამოქალაქო განვითარების სააგენტო (სიდა) სამოქალაქო საზოგადოების ორგანიზაციაა, რომელიც მიზნად ისახავს  საქართველოს მოსახლეობის სოციალურ-ეკონომიკური უფლებების ეფექტურ რეალიზებას და ცხოვრების ხარისხის გაუმჯობესებას მულტისექტორული თანამშრომლობის ხელშეწყობით, სერვისების პირდაპირი მიწოდებით, ასევე, დაინტერესებული ჯგუფების შესაძლებლობებისა და კავშირების განვითარებით. 
„სიდა“, ორგანიზაციული განვითარების თვალსაზრისით, ზრუნავს მისი ძირითადი სტრატეგიული მიმართულებების გაძლიერებასა და განვითარებაზე, რაც განაპირობებს ორგანიზაციის საქმიანობის დღის წესრიგსაც.  სიდას საქმიანობის სტრატეგიული მიმართულებებია:
· სამოქალაქო საზოგადოების  ორგანიზაციების განვითარება; 
· კორპორაციული პასუხისმგებლობის განვითარების ხელშეწყობა;
· გენდერული თანასწორობა და ქალთა გაძლიერება
· ტრანსსასაზღვრო თანამშრომლობა, რეგიონული და ადგილობრივი განვითარება;
· ადამიანის უფლებების (სოციალ-ეკონომიკური და სამოქალაქო) დაცვა;
· მიგრაციული პროცესების მართვის გაუმჯობესება.
სიდა აქტივობებს მთელი საქართველოს მასშტაბით ახორციელებს. გასული 17 წლის განმავლობაში სიდას წარმატებით განხორციელებული აქვს 55-ზე მეტი პროექტი 40-ზე მეტი საერთაშორისო და ადგილობრივ დონორთან თანამშრომლობით.

კონკურსის მიზნები:
კონკურსის მიზანია, ხელი შეუწყოს არასრულწლოვანთა მართმლსაჯულების რეფორმისა და დანაშაულის პრევენციის საკითხებზე საზოგადოების ცნობიერების ამაღლებას რეგიონულ დონეზე. საგრანტო კონკურსის შედეგად შერჩეული ორგანიზაციები განახორციელებენ არასრულწლოვანთა დანაშაულის პრევენციისკენ მიმართულ სხვადასხვა  სოციალური აქტივობებსა და კამპანიებს. 

პრობლემის აღწერა:
ბოლო წლებში საქართველოში არასრულწლოვანთა მართლმსაჯულების სფეროში მნიშვნელოვანი ცვლილებები განხორციელდა. 2015 წელს მიღებულ იქნა არასრულწლოვანთან მართლმსაჯულების კოდექსი[footnoteRef:1]. ახალი კოდექსის ამოქმედების შემდგომ (2016 წლის 1 იანვარი) განსაკუთრებით იმატა განრიდებისა და მედიაციის პროგრამის (2010 წლიდან ქვეყანაში წარმატებით მუშაობს არასრულწლოვანთა განრიდებისა და მედიაციის პროგრამა[footnoteRef:2])  მონაწილე მოზარდების რაოდენობამ, შესაბამისად იკლო სასჯელაღსრულებით სისტემაში მყოფი არასრულწლოვნების რიცხვმა. სისხლის სამართლის მართლმსაჯულების სისტემის რეფორმის უწყებათაშორისი საკოორდინაციო საბჭოს მიერ ყოველწლიურად ახლდება  არასრულწლოვანთა მართლმსაჯულების სისტემის რეფორმის სტრატეგია[footnoteRef:3] და სამოქმედო გეგმა, რომლის პრიორიტეტული მიმართულებებიც სწორედ დანაშაულის/სამართალდარღვევის პრევენცია და კანონთან კონფლიქტში მყოფ არასრულწლოვანთა რეაბილიტაცია/ რესოციალიზაციაა. [1:  არასრულწლოვანთა მართლმსაჯულების კოდექსი https://matsne.gov.ge/ka/document/view/2877281?publication=12 ]  [2:  ინფორმაცია განრიდებისა და მედიაციის პროგრამების შესახებ http://ganrideba.ge/?action=page&p_id=1061&lang=geo]  [3:  საქართველოს პრეზიდენტის ბრძანებულება N235, არასრულწლოვანთა დანაშაულის პრევენციის სტრატეგიის დამტკიცების შესახებ, 2012 წლის 22 მარტი, ქ. თბილისი. https://matsne.gov.ge/ka/document/view/1617344?publication=0] 

კანონთან კონფლიქტში მყოფი მოზარდებისთვის პრევენციული ღონისძიებების განხორციელება ჩვენი ქვეყნის ერთ-ერთი უმთავრესი საკითხია. თუმცა, ზემოაღნიშნულ მიზნობრივ ჯგუფთან მუშაობის გარდა მნიშვნელოვანია რთული ქცევის და დანაშაულის ჩადენის რისკის ქვეშ მყოფ არასრულწლოვნებისთვის დანაშაულის გამომწვევი ფაქტორების შემცირების მიზნით სახელმწიფოსა და საზოგადოებრივი ორგანიზაციების მიერ შემუშავებულ იქნას ბავშვთა და მოზარდთა მეორე დონის დანაშაულის პრევენციის ეფექტური პროგრამები და ღონისძიებები. არასრულწლოვანთა დანაშაულის პრევენციის სტრატეგიის მიხედვით მეორე დონის პრევენცია ორიენტირებულია დანაშაულის ჩადენის ზღვარზე მყოფ არასრულწლოვნებზე, რისკჯგუფებისა და დანაშაულის გამომწვევი ფაქტორების შემცირებაზე; რისკჯგუფებს წარმოადგენენ: მზრუნველობამოკლებული არასრულწლოვნები; ქუჩაში მცხოვრები და მომუშავე არასრულწლოვნები; სასწავლო პროცესის გარეთ მყოფი არასრულწლოვნები, სკოლიდან გარიცხულები; ანტი-სოციალური ქცევის მქონე არასრულწლოვნები, მოძალადე არასრულწლოვნები, პასუხისმგებლობის ასაკს მიუღწეველი კანონთან კონფლიქტში მყოფი არასრულწლოვნები; ნარკოტიკისა და ალკოჰოლის მომხმარებელი არასრულწლოვნები; ძალადობის მსხვერპლი არასრულწლოვნები. 
მიუხედავად იმისა, რომ ქვეყნის მასშტაბით უკვე არსებობს არასრულწლოვანთა დანაშაულის პრევენციის მიმართულებით პოზიტიური გამოცდილება, კვლავ დღის წესრიგშია მიზანმიმართული პროგრამებისა და ღონისძიებების საჭიროება, განსაკუთრებით საქართველოს რეგიონებში. ამ პროცესში მნიშვნელოვანია, როგორც ადგილობრივი სამთავრობო უწყებების, ასევე არასამთავრობო ორგანიზაციების ჩართულობა.

საგრანტო კონკურსის შესახებ
ვის შეუძლია კონკურსში მონაწილეობა?
განმცხადებელი უნდა იყოს საქართველოში რეგისტრირებული არასამთავრობო, არასამეწარმეო, არაკომერციული იურიდიული პირი, რომელსაც აქვს ბავშვთა და ახალგაზრდობის საკითხებზე, მათ შორის არასრულწლოვანთა მართლმსაჯულების და არასრულწლოვანთა დანაშაულის პრევენციის მხრივ, მუშაობის გამოცდილება და ექსპერტიზა. ორგანიზაცია შეიძლება საქმიანობდეს საქართველოს ერთ, რამდენიმე ან ყველა რეგიონში.
შემოთავაზებული საგრანტო პროექტების სამიზნე ჯგუფებს უნდა წარმოადგენენ ბავშვები და ახალგაზრდები, არასამთავრობო ორგანიზაციები, სამთავრობო სტრუქტურები, ადგილობრივი თვითმმართველობები, საგანმანათლებლო დაწესებულებები, მედია და სხვა დაინტერესებული მხარეები. სასურველია, თუ პროექტები დანერგავენ ინოვაციურ მიდგომებს და საუკეთესო პრაქტიკას.

გრანტის რაოდენობა და თანამონაწილეობა 
მოთხოვნილი თანხის მთლიანი ღირებულება თითოეული რეგიონისთვის არ უნდა აღემატებოდეს 4000 ევროს , თუმცა  ბიუჯეტი  წარმოდგენილი უნდა იყოს ეროვნულ ვალუტაში, ლარში, საქართველოს ეროვნული ბანკის მიერ დადგენილი გაცვლითი კურსის შესაბამისად.  ზუსტი თანხა განისაზღვრება გრანტის პოტენციური მიმღების აპლიკაციაში გაწერილი ბიუჯეტის ხარჯების მიხედვით. ხარჯები შემოწმდება განსახორციელებელი აქტივებებისთვის საჭირო დანახარჯთან რელევანტურობით და მათი რეალისტურობით. მხოლოდ ფაქტობრივად გაწეული ხარჯების დაფარვა იქნება შესაძლებელი გრანტით.  გრანტის მიმღები ორგანიზაციები წარმოადგენენ ფაქტობრივად გაწეული ხარჯების დამადასტურებელ ფინანსურ  დოკუმენტაციას. ისინი მიიღებენ დაფინანსებას მათი გადახდის მოთხოვნის შესაბამისად და წარმოებული ნარატიული და ფინანსური რეპორტის მიხედვით.
გრანტის მიმღებ ორგანიზაციებს მოეთხოვებათ ფულადი (cash) თანამონაწილეობა პროექტის მთლიანი ღირებულების მინიმუმ 10%-ის ოდენობით. მაგ. თუ პროექტის მთლიანი ღირებულებაა 13000 ლარი, ორგანიზაციამ ან თანხიდან 1300 ლარი სხვა სახსრებით უნდა დააფინანსოს. მოხალისეობა, ტექნიკის უფასოდ გამოყენება და მსგავსი ე.წ in-kind კონტრიბუცია არ მიიღება. ფულადი კონტრიბუცია შესაძლებელია განხორციელდეს სხვა მიმდინარე საგრანტო პროექტიდან, თუ იგი არ ფინანსდება ევროკავშირის მიერ. საგრანტო პროგრამის ფარგლებში იგეგმება ორგანიზაციების შერჩევა, რომლებიც პროექტს განახორციელებენ საქართველოს 9  რეგიონში.თითოეულ რეგიონზე გაიცემა თითო გრანტი.  ორგანიზაციები არ არიან შეზღუდული წარმოადგინონ საგრანტო წინადადება ერთზე მეტ რეგიონზე, რომლის შემთხვევაშიც შესაბამისად გრანტის  თანხა გაიზრდება  რეგიონის მიხედვით.  

პროექტის ხანგრძლივობა 
მცირე საგრანტო პროგრამის ფარგლებში დაფინანსებული საგრანტო პროექტის განხორციელება უნდა დაიწყოს ქვე-საგრანტო კონტრაქტზე ხელის მოწერიდან მაქსიმუმ ერთი თვის განმავლობაში. პროექტის ხანგრძლივობა უნდა იყოს 3-4 თვე.

რა აქტივობები შეიძლება განახორციელონ შერჩეულმა ორგანიზაციებმა:
· საინფორმაციო შეხვედრები რეგიონში დაინტერესებულ მხარეებთან (ადგილობრივი თვითმმართველობა, არასამთავრობო სექტორი, მედია, საგანმანათლებლო სექტორი, ბიზნეს სექტორი, ა.შ);
· შესაძლებლობების გაძლიერების აქტივობები, მათ შორის „ქოუჩინგი“ და ტრენინგები როგორც სამიზნე ახალგაზრდებისთვის, საგანმანათლებლო და აღმზრდელობითი დაწესებულებებისთვის, ასევე სერვისის მომწოდებელი სამთავრობო და არასამთავრობო ორგანიზაციებისთვის;
· მოზარდების ინიციატივების წახალისება, მოზარდების ჩართვა სათემო/მოხალისეობრივ საქმიანობაში და მათი ჩართულობით საზოგადოებრივი ცნობიერების ამაღლება არასრულწლოვნთა დანაშაულის პრევენციის საკითხებზე;
· საზოგადოებრივი კამპანიები სამიზნე ჯგუფთან, კერძოდ კანონთან კონფლიქტში მყოფ მოზარდებთან დაკავშირებით სტიგმის დაძლევისა და არასრულწლოვანთა მართლმსაჯულების საკითხებზე საზოგადოებრივი ცნობიერების ამაღლების მიზნით;
· კონფერენციების, შეხვედრების, სემინარების მოწყობა, სადაც მოზარდებს ექნებათ საკუთარი მოსაზრებების გამოთქმის შესაძლებლობა;
· სფეროსთან რელევანტური საკითხების ადვოკატირება და ამ მიზნით ჩატარებული მრგვალი მაგიდის შეხვედრები, კვლევა (მაგ. საზოგადოებრივი აზრის კვლევა, სტატისტიკის ანალიზი, ა.შ.), გადაწყვეტილების მიმღებ პირებთან კომუნიკაცია, ა.შ.

ვინაიდან დანაშაულის პრევენციის პროცესში მასობრივი ინფორმაციის საშუალებები მნიშვნელოვან როლს თამაშობენ, პრიორიტეტი მიენიჭება ისეთ განაცხადებს, რომლებსაც ექნებათ ძლიერი მედია კომპონენტი და/ან აქტივობები, რომლებიც ხელს შეუწყობენ მედიის წარმომადგენლების კომპეტენციის გაზრდას არასრუწლოვანთა მართლმსაჯულების გაშუქების საკითხებზე. 

ქვე-საგრანტო პროგრამის ფარგლებში ადგილობრივმა სამოქალაქო საზოგადოების ორგანიზაციებმა უნდა შექმნან პუბლიკაციები, რომლის მიზანი იქნება სამიზნე რეგიონებში ცნობიერების ამაღლება არასრულწლოვნების დანაშაულის პრევენციის მნიშვნელობის შესახებ.

პროექტის წარდგენისთვის საჭირო დოკუმენტები:
გრანტის სააპლიკაციო ფორმის (1) და ბიუჯეტის (2) გარდა, აპლიკანტმა ორგანიზაციამ უნდა წარმოადგინოს ქვემოთ ჩამოთვლილი შემდეგი დოკუმენტები: 

· რეგისტრაციის მოწმობა; 
· პროექტის განმახორციელებული გუნდის წევრების CV-ები; 
· საჭიროების შემთხვევაში, შესაბამისი ლიცენზია/ნებართვა მთავრობისგან/ადგილობრივი თვითმმართველობისგან, ან შესაბამისი სამსახურებისგან; 
· წარმოდგენილი პროექტის სპეციფიკიდან გამომდინარე სხვა დამატებითი დოკუმენტაცია. 


შერჩევის კრიტერიუმები:
	საპროექტო წინადადების შეფასების კრიტერიუმები
	შეფასება


	კავშირი შემოთავაზებული პროექტების მიზნებს, ამოცანებს და შედეგებს შორის
	20 ქულა

	ნათლად ჩამოყალიბებული და განხორციელებადი საქმიანობის სტრატეგია 
	15 ქულა

	პროექტის მდგრადობა და გავლენა ბენეფიციართა ჯგუფებზე
	15 ქულა

	პროექტის ხარჯთეფექტური და საქმიანობის სტრატეგიასთან შესაბამისი ბიუჯეტი 
	30 ქულა

	ორგანიზაციის და პერსონალის გამოცდილება არასრულწლოვანთა მართლმსაჯულების და არასრულწლოვანთა დანაშაულის პრევენციის საკითხებთან დაკავშირებით; შესაბამისი გამოცდილება ბავშვებისა და ახალგაზრდების საკითხებზე  ადვოკატირებისა და საზოგადოებრივი კამპანიების განხორციელებაში; საქმიანობის ფარგლებში წვდომა რეგიონულ ცენტრებთან, მუნიციპალიტეტებთან და სოფლებთან;
	20 ქულა

	სულ:
	100 ქულა








განაცხადის წარდგენის წესი 
განმცხადებელმა ორგანიზაციამ 2019 წლის 20 ოქტომბრის, 23:59-მდე ელექტრონულად უნდა შეავსოს საგრანტო აპლიკაციის ფორმა (MS Word ან PDF ფორმატში) და ელექტრონულადვე წარმოადგინოს მისამართზე:    procurement@cida.ge.  საპროექტო განაცხადის დასრულებულ ფორმას თან დართული უნდა ჰქონდეს ყველა საჭირო დოკუმენტაცია. ელ. ფოსტის სათაურის ველში მითითებული უნდა იყოს „მცირე საგრანტო პროგრამა“. 
განაცხადების წარდგენის შემდეგ განმცხადებელი მიიღებს შეტყობინებას განაცხადის მიღების შესახებ. კანდიდატებმა განაცხადები უნდა წარადგინონ ქართულ ენაზე.

განაცხადის განხილვა და გადაწყვეტილების მიღების პროცედურა 
საგრანტო განაცხადებს განიხილავს და დაფინანსებასთან დაკავშირებით გადაწყვეტილებას მიიღებს სპეციალური კომისია, რომლის წევრები იქნებიან GCRT-ის და CiDA-ს წარმომადგენლები და პროექტის პარტნიორები.
განაცხადების განხილვისას, კომისიამ შესაძლებელია განმცხადებელი ორგანიზაციისგან საპროექტო წინადადებასთან ან ბიუჯეტთან დაკავშირებული დამატებითი ინფორმაცია მოითხოვოს. ინფორმაცია საბოლოო შედეგების შესახებ ყველა განმცხადებელ ორგანიზაციას გაეგზავნება განაცხადში მითითებულ ელ-ფოსტის მისამართზე.


საპროექტო განაცხადებთან დაკავშირებით დამატებითი ინფორმაცია 
საგრანტო კონკურსთან დაკავშირებით, დამატებითი ინფორმაციისათვის შეგიძლიათ მოგვწეროთ ელექტრონულ მისამართზე procurement@cida.ge (წერილის სათაურში გარკვევით მიუთითეთ ”საგრანტო კონკურსი”) ან დაგვიკავშირდეთ ტელეფონზე 599 217 599 საკონტაქტო პირი თეონა კილაძე
დანართი I - საგრანტო აპლიკაციის ფორმა 
დანართი II - ბიუჯეტის ფორმა 

